ԱՄՓՈՓԱԹԵՐԹ
«Հայաստանի Հանրապետության և ՁԻԱՀ-ի, տուբերկուլոզի և մալարիայի դեմ պայքարի Գլոբալ հիմնադրամի միջև ստորագրված 2015 թվականի հուլիսի 7-ի շրջանակային համաձայնագրում և կից դրամաշնորհային կանոնակարգում փոփոխություններ և լրացումներ կատարելու մասին» նամակ-համաձայնագրի նախագծի
	1. ՀՀ արտաքին գործերի նախարարություն
	21.01.2025թ.

	
	N 1111/2944-25

	Հայաստանի Հանրապետության և ՁԻԱՀ-ի, տուբերկուլոզի և մալարիայի դեմ պայքարի Գլոբալ հիմնադրամի միջև  շրջանակային համաձայնագիրը ստորագրվել է 2015 թվականի հունիսի 30-ի և հուլիսի 7-ին: 
Համաձայնագիրը  Հայաստանի Հանրապետության Ազգային ժողովի կողմից վավերացվել է 2015 թվականի նոյեմբերի 15-ին:
Գլոբալ հիմնադրամի՝ որպես  ֆինանսական հաստատության, հիմնական նպատակն է ներգրավել ռեսուրսներ և ֆինանսական միջոցներ՝ օժանդակելու ՄԻԱՎ/ՁԻԱՀ, տուբերկուլյոզ և մալարիա հիվանդությունների կանխարգելմանը, այդ հիվանդություններն ունեցող անձանց բուժմանը և խնամքին ուղղված ազգային և տարածաշրջանային ծրագրերին:
Հայաստանում Գլոբալ հիմնադրամի տուբերկուլոզի և ՄԻԱՎ/ՁԻԱՀ-ի դեմ պայքարին ուղղված դրամաշնորհային ծրագրերի իրականացումը սկսվել դեռևս 2003 թվականից:
2015 թվականից սկսած Հայաստանի և Գլոբալ հիմնադրամի միջև համագործակցությունը ծավալվում է 2015 թվականի հուլիսի 7-ի շրջանակային համաձայնագրի հիման վրա:
Ներկայումս Գլոբալ հիմնադրամի կողմից նախաձեռնվել է փոփոխություններ և լրացումներ կատարել Շրջանակային համաձայնագրում և դրա մասը կազմող Դրամաշնորհային կանոնակարգում: Առաջարկվող փոփոխությունները վերաբերում են Համաձայնագրով սահմանված մի շարք հասկացություններին և ընթացակարգերին:
Հաշվի առնելով վերոնշյալը, ինչպես նաև իրավասու մարմնի դիրքորոշումը հարցի վերաբերյալ՝ արտաքին գործերի նախարարությունը Միջազգային պայմանագրերի մասին օրենքի 5-րդ հոդվածի հիմքով, նպատակահարմար է գտնում առաջարկվող փաստաթղթի ստորագրումը:
Այն համապատասխանում է ՀՀ վարած արտաքին քաղաքականությանը և ստանձնած միջազգային պարտավորություններին:

	Ընդունվել է:

	1. Նամակ-համաձայնագրի 1-ին պարբերության 1-ին նախադասությունը շարադրել հետևյալ խմբագրությամբ. 
«Սույնով հղում է կատարվում ՁԻԱՀ-ի, տուբերկուլյոզի եւ մալարիայի դեմ պայքարի Գլոբալ հիմնադրամի (Գլոբալ հիմնադրամ) եւ Հայաստանի Հանրապետության (Դրամաշնորհ ստացող) միջեւ 2015 թվականի հուլիսի 7-ի Շրջանակային համաձայնագրին (Շրջանակային համաձայնագիր):»:

	1. Ընդունվել է:

	2. Նամակ-համաձայնագրով Շրջանակային համաձայնագրի 1.1 բաժնի առաջարկվող փոփոխությունը շարադրել հետևյալ խմբագրությամբ.
«1.1	Ներառում կատարված հղմամբ: Գլոբալ հիմնադրամի դրամաշնորհների տրամադրման կանոնակարգի (տարբերակ 2) բոլոր դրույթները, որոնք հասանելի են Գլոբալ Հիմնադրամի կայքէջում, սույնով կիրառելի են դառնում սույն Շրջանակային համաձայնագրի նկատմամբ նույն ուժով եւ գործողությամբ, ասես դրանք ամբողջությամբ սահմանված էին սույն փաստաթղթում։ Գլոբալ հիմնադրամի դրամաշնորհների տրամադրման կանոնների ցանկացած փոփոխություն (2-րդ տարբերակ կամ ցանկացած հետագա տարբերակ) կիրառելի է սույն Շրջանակային համաձայնագրի նկատմամբ նույն ուժով եւ գործողությամբ, ինչպես դրանք ամբողջությամբ սահմանված լինեին սույն փաստաթղթում, որոնք ուժի մեջ են մտնում Գլոբալ հիմնադրամի կողմից այդ փոփոխությունների մասին դրամաշնորհ ստացողին գրավոր ծանուցելուց եւ դրամաշնորհ ստացողի կողմից այդ փոփոխություններն ուժի մեջ մտնելու համար անհրաժեշտ ներպետական ընթացակարգերն ավարտելու մասին գրավոր ծանուցում ներկայացնելուց հետո 30-րդ օրացուցային օրվանից։ Դրամաշնորհ ստացողը Գլոբալ հիմնադրամի կողմից տրված գրավոր ծանուցումից հետո 30 օրացուցային օրվա ընթացքում Գլոբալ հիմնադրամին գրավոր տեղեկացնում է փոփոխությունների վերաբերյալ ցանկացած առարկության մասին, եւ երկու Կողմերը համաձայնում են բարեխղճորեն եւ ողջամիտ ժամկետում համագործակցել ծագած ցանկացած խնդրի լուծման ուղղությամբ։»:

	2. Ընդունվել է:

	3. Նամակ-համաձայնագրի 4) կետից հետո շարադրված պարբերությունը շարադրել հետևյալ խմբագրությամբ.
«Դրամաշնորհ ստացողը նաեւ ընդունում է Գլոբալ հիմնադրամի դրամաշնորհների տրամադրման կանոնակարգի 12.2(2) բաժնում նախատեսված իր պարտավորությունները (ժամանակ առ ժամանակ կատարված փոփոխություններով) եւ համաձայնում է, որ այդ 12.2(2) բաժնում նշված երեք տարիների հաշվարկը մեկնարկում է սույն գրությունն ուժի մեջ մտնելու օրվանից:»:
	3. Ընդունվել է:

	2. Պետական եկամուտների կոմիտե

	31.07.2024թ.

	
	N 01/5-4/47594-2024

	Դիտողություններ և առաջարկություններ չկան:
	Ընդունվել է:

	3. Ֆինանսների նախարարություն
	12.08.2024թ.

	
	N 04/5-2/17079-2024

	Հայաստանի Հանրապետության և ՁԻԱՀ-ի, տուբերկուլոզի և մալարիայի դեմ պայքարի Գլոբալ հիմնադրամի միջև ստորագրված շրջանակային համաձայնագրում և կից դրամաշնորհային կանոնակարգում փոփոխություններ և լրացումներ կատարելու վերաբերյալ նախագծերում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:

	Ընդունվել է:

	4. Տարածքային կառավարման և ենթակառուցվածքների նախարարություն

	30.07.2024թ.

	
	N ԳՍ/15.3/24355-2024

	Նախարարության իրավասության շրջանակներում առաջարկություններ չկան:

	Ընդունվել է:

	5. Տարածքային կառավարման և ենթակառուցվածքների նախարարություն
Պետական գույքի կառավարման կոմիտե
	30.07.2024թ.

	
	N ԳՍ/15.3/24355-2024

	«Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն:

	Ընդունվել է:

	6. Արդարադատության նախարարություն
	22.08.2024թ.

	
	14.2.3/33430-2024

	1. Նախագծի շրջանակներում անձնական տվյալների փոխանցման դեպքում այդպիսի փոխանցումը պետք է իրականացվի «Անձնական տվյալների պաշտպանության մասին» օրենքի 27-րդ հոդվածի 1-ին մասի պահանջների պահպանմամբ:
	1. Ընդունվել է:



	2. Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման Սահմանադրության 116-րդ հոդվածի 1-ին մասի 4-րդ և Միջազգային պայմանագրերի մասին օրենքի 10-րդ հոդվածի 2-րդ մասի 4-րդ կետերով:

	2. Ընդունվել է:

